
འདི་ག་ཚགས་པར་ཁང་དུ་པེ་ཅིང་ནས་གློག་་་་་་་་་་་་
འཕྲིན་འབྱོར་གསལ། སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་་་་་་་
ཞིང་ལས་སྤྱི་ཚོགས་ཅན་གྱི་ཞབས་ཞུའི་མ་ལག་འཐུས་སྒོ་་་་་་་་
ཚང་དུ་བཏང་བ་བརྒྱུད། ཞིང་དུད་ཆུང་ངུ་དང་དེང་རབས་
ཞིང་ལས་འཕེལ་རྒྱས་སྦྲེལ་མཐུད་ཡག་པོ་ཡོང་བ་བྱེད་དགོས་
ཞེས་ཁ་གསལ་བསྟན་གནང་ཡོད། ཏང་ཀྲུང་དབྱང་དང་་་་་་་
རྒྱལ་སྲིད་སྤྱི་ཁྱབ་ཁང་གི་ཐབས་ཇུས་བཀོད་སྒྲིག་ལག་བསྟར་

དོན་འཁྱོལ་བྱེད་ཆེད། 2013ལོ་ནས་བཟུང་། ཀྲུང་དབྱང་་
ནོར་སྲིད་ཀྱིས་མ་དངུལ་ཆེད་མངགས་བཀོད་སྒྲིག་བྱས་ནས་་
ཞིང་ལས་ཐོན་སྐྱེད་སྤྱི་ཚོགས་ཅན་གྱི་ཞབས་ཞུར་རྒྱབ་སྐྱོར་་་་་
བྱས་ཏེ། སྔོན་ལ་ཞབས་འདེགས་ཞུ་བ་དང་རྗེས་སུ་ཁ་་་་་་་་་་་་
གསབ་རོགས་དངུལ་སྤྲོད་པ་སོགས་ཀྱི་བྱེད་ཐབས་སྤྱད་དེ།
གྲོང་གསེབ་ཀྱི་མཉམ་སྡེབ་དཔལ་འབྱོར་རྩ་འཛུགས་དང་།
ཞིང་པའི་ཆེད་ལས་མཉམ་ལས་ཁང་། ཞིང་ལས་ཞབས་ཞུའི་
ཆེད་ལས་དུད་ཚང་། ཞབས་ཞུའི་རིགས་ཀྱི་ཁེ་ལས་བཅས་་་་་
ཀྱིས་ཞིང་དུད་ཆུང་གྲས་ལ་ཕྱོགས་ནས་སྤྱི་ཚོགས་ཅན་གྱི་་་་་་་་
ཞབས་འདེགས་ཞུ་བ་དང་། འབྲུ་རིགས་དང་། སྲིང་བལ།
པད་ཁ། མངར་ཆ་སོགས་ཞིང་ལས་ཐོན་རྫས་གལ་ཆེན་གཞི་
ཁྱོན་ཅན་གྱི་ཐོན་སྐྱེད་ཁྲོད་ཀྱི་ཞིང་དུད་ཆུང་ངུའི་ཉམས་་་་་་་་
ཞན་ལྷུ་ཚིགས་ལ་གཙོ་གནད་ཐོག་རྒྱབ་སྐྱོར་བྱས་ཏེ། ཞིང་་་་་
ལས་སྤྱི་ཚོགས་ཅན་གྱི་ཞབས་ཞུས་དེང་རབས་ཞིང་ལས་་་་་་་་་
འཕེལ་རྒྱས་ལ་འདེགས་སྐྱོར་ནུས་ལྡན་བྱེད་རྒྱུར་སྐུལ་འདེད་་
བཏང་ཡོད་པ་རེད།

ཞིང་དུད་ཆུང་གྲས་ལ་ཐོན་འཕར་འབབ་འབར་ཡོང་་་་་
བར་སྐུལ་ཁྲིད་དང་། འབྲུ་རིགས་ཀྱི་བདེ་འཇགས་དང་ཞིང་
ལས་ཐོན་རྫས་གལ་ཆེན་མཁོ་སྤྲོད་འགན་ལེན་དང་ལྗང་་་་་་་་་

མདོག་འཕེལ་རྒྱས་སོགས་ཀྱི་ཐད་ཞིང་ལས་ཐོན་སྐྱེད་སྤྱི་་་་་་་་་
ཚོགས་ཅན་གྱི་ཞབས་ཞུའི་རྣམ་གྲངས་ཀྱིས་ནུས་པ་གལ་ཆེན་
ཐོན་པས། དེ་ནི་ཞིང་ལས་ཐོན་སྐྱེད་སྤུས་ཚད་མཐོ་བའི་་་་་་་་
འཕེལ་རྒྱས་ལ་སྐུལ་འདེད་གཏོང་བའི་དམ་འཛིན་བྱ་གཞི་་་་་་
གལ་ཆེན་དང་། “ཞིང་གསུམ”ལས་དོན་ཡག་པོ་སྒྲུབ་པའི་་་
འགོ་འཛུགས་ས་དང་ཚད་བརྒལ་ཡོང་གཞི་ཞིག་རེད། གོམ་་
སྟབས་རྗེས་མར། ནོར་སྲིད་པུས་ཞིང་ལས་གྲོང་གསེབ་པུའུ་་
དང་མཉམ་དུ་བྱ་ཐབས་ཧུར་ཐག་སྤྱད་དེ་ནོར་སྲིད་ཐད་་་་་་་་
ནས་མ་དངུལ་གཏོང་ཤུགས་ཆེ་རུ་གཏོང་བ་དང་། “ཞིང་་་་་
དུད་ཆུང་ངུ་དེང་རབས་ཞིང་ལས་འཕེལ་རྒྱས་ཀྱི་བགྲོད་ལམ་
དུ་སྣེ་ཁྲིད་བྱེད་རྒྱུ”དམིགས་ཚད་ལ་བརྩི་བ། ཞིང་དུད་ཆུང་་
ངུར་ཞབས་འདེགས་ཞུ་རྒྱུར་སྔར་བས་དོ་ཁུར་བྱེད་པ། གཞི་
ཁྱོན་ཅན་གྱི་ཐོན་སྐྱེད་བྱེད་རིང་གི་འབྲུ་སྲིང་སྣུམ་མངར་་་་་་་་
སོགས་ཀྱི་ཞིང་ལས་ཐོན་རྫས་གལ་ཆེན་གྱི་ཉམས་ཞན་ལྷུ་་་་་་་་
ཚིགས་ལ་དོ་ཁུར་བྱེད་པ་བཅས་བྱས་ནས། རང་རྒྱལ་གྱི་་་་་་་་
འབྲུ་རིགས་ལ་ཐོན་འཕར་དང་། ཞིང་པར་འབབ་འཕར།
ཞིང་ལས་ལྗང་མདོག་འཕེལ་རྒྱས་བཅས་ལ་ཕྱོགས་ཡོངས་་་་་་་
ནས་སྐུལ་འདེད་གཏོང་རྒྱུ་རེད།

ཀྲུངཀྲུང་་དབྱངདབྱང་་ནོརནོར་་སྲིདསྲིད་་ཀྱིསཀྱིས།།
2013ནས་2020ལོའི་བར་ཞིང་ལས་ཐོན་སྐྱེད་སྤྱི་ཚོགས་ཅན་གྱི་ཞབས་

ཞུར་རྒྱབ་སྐྱོར་བྱེད་པའི་མ་དངུལ་སྒོར་དུང་ཕྱུར་190ཟིན་པ།
ནོར་སྲིད་པུས་ཡོངས་བསྒྲགས་བྱས་པའི་་་

གྲངས་གཞི་ལས་མངོན་གསལ། 2013ནས་་་་་་
2020ལོའི་བར་ཀྲུང་དབྱང་ནོར་སྲིད་ཀྱིས་་་་་་་་
ཞིང་ལས་ཐོན་སྐྱེད་སྤྱི་ཚོགས་ཅན་གྱི་ཞབས་་་་་་
ཞུར་རྒྱབ་སྐྱོར་བྱེད་པའི་མ་དངུལ་སྒོར་དུང་་་་་་
ཕྱུར་190བཀོད་སྒྲིག་བྱས་པ་དང་། དེའི་ནང་་
2020ལོར་སྒོར་དུང་ཕྱུར་45བར་འཕར་བ་་་་་་
དང་། རྣམ་གྲངས་ལག་ལེན་བསྟར་ཡུལ་ཞིང་་་
ཆེན་29ཟིན་ཡོད་པ་རེད།

འདི་ག་ཚགས་པར་ཁང་དུ་ཏན་ཏུང་ནས་་
ཟླ་9ཚེས་19ཉིན་གློག་འཕྲིན་འབྱོར་གསལ།
ཚེས་19ཉིན། ཨ་འགོག་ཁྲའོ་རོགས་ཀྱི་དྲན་གསོ་་་་
ཁང་གསར་པ་དངོས་སུ་སྒོ་ཕྱེ་བའི་མཛད་སྒོ་ལེའོ་་་་
ཉིང་ཏན་ཏུང་དུ་གཟབ་རྒྱས་ངང་འཚོགས་པ་དང་
སྤྱི་ཚོགས་ལས་རིགས་ཁག་གི་མི་སྣ་700ལྷག་ཙམ་་་
མཛད་སྒོར་ཞུགས་པ་རེད། དྲན་གསོ་ཁང་བསྐྱར་་
སྐྲུན་རྒྱས་སྐྲུན་བྱས་རྗེས། སྤྱིའི་རྒྱ་ཁྱོན་ལ་སྨི་ངོས་་་་
གྲུ་ཁྲི་18.2ཡོད་ཅིང་། དྲན་གསོ་ཁང་དང་། དྲན་
གསོའི་མཐོ་ལྕོག པར་རིས་ཁང་། རྒྱལ་སྲུང་སློབ་་་
གསོ་གླིང་བཅས་ལས་གྲུབ་ཡོད། དྲན་གསོ་ཁང་་་་་་
ནང་ཨ་འགོག་ཁྲའོ་རོགས་ཀྱི་རིག་དངོས་ཁྲི་2ལྷག་་
ཙམ་ཡོད་པ་དང་ཨ་འགོག་ཁྲའོ་རོགས་ཀྱི་དཔྱད་་་་་
གཞིའི་ཡིག་རིགས་ཁྲི་3ལྷག་ཙམ་ཉར་ཚགས་བྱས་་་
ཡོད།

ངོ་སྤྲོད་བྱས་པར་གཞིགས་ན། དྲན་གསོ་ཁང་
གསར་པའི་ནང་གི་པར་མང་པོ་དེ་དག་གིས་ལོ་70
ཡི་གོང་དཔའ་བོའི་བུ་ཕྲུག་ཚོའི་སྤྱིར་བཏང་མིན་་་་་
པའི་ལོ་ཟླའི་སྐོར་ཐོ་བཀོད་དང་བརྗོད་ཡོད། དྲན་
གསོ་ཁང་གིས་ཨ་འགོག་ཁྲའོ་རོགས་ཀྱི་ལོ་རྒྱུས་ཀྱི་་་་
པར་མང་པོའི་ནང་ནས་ཆིག་སྟོང་ལྷག་ཙམ་་་་་་་་་་་་་

བདམས་ཡོད་པ་དང་། དྲན་གསོ་ཁང་རྙིང་པ་་་་་་་་་
ལས་པར་300ལྷག་ཙམ་གྱིས་མང་བ་ཡོད་པ་དེས་་་
དྲན་གསོ་ཁང་རྙིང་པའི་འགྲེམས་ཁང་རྒྱ་ཆུང་བའི་
རྐྱེན་གྱིས་ལོ་རྒྱུས་ཆ་འཕྲིན་མང་པོ་འགྲེམས་མི་་་་་་་་་
ཐུབ་པ་སོགས་ཀྱི་གནད་དོན་ཐག་གཅོད་བྱུང་ཡོད།
གཞན་ཡང་དྲན་གསོ་ཁང་གསར་པའི་ནང་སྒྲ་་་་་་་་་་
དང་། འོད། གློག་བཅས་དང་དེ་བཞིན་སྨྱན་སྦྱོར་
གསར་པའི་བྱེད་ཐབས་སྤྱད་དེ་མི་རྣམས་ལ་ཧྲང་་་་་
ཀང་ལིན་གྱི་གཡུལ་འགྱེད་ངོ་མ་མཐོང་བ་ལྟ་བུའི་་་་
ཚོར་སྣང་སྦྱིན་ཡོད།

“འགྲེམས་ཁང་ནང་གི་རིག་དངོས་མང་ཆེ་བ་
ནི་ཀྲུང་གོ་མི་དམངས་དང་བླངས་དམག་གི་རྒྱ་་་་་་་་་
ཆེའི་བཀོད་འཐབ་པ་དང་ཁོང་ཚོའི་མི་རབས་རྗེས་
མས་ཞལ་འདེབས་ཕུལ་བ་ཞིག་རེད”དྲན་གསོ་་་་་་་་
ཁང་གི་ཀོན་ཀྲང་ལིའུ་ཅིན་ཡོན་གྱིས་ཚང་མའི་་་་་་་་་
ཐུན་མོང་གི་བསམ་འདུན་ནི་རིག་དངོས་དེ་དག་་་་་
ལ་བརྟེན་ནས་མི་དེ་བས་མང་བས་ལོ་རྒྱུས་ལ་སྔར་་་
བས་ཤེས་རྟོགས་དང། ཨ་འགོག་ཁྲའོ་རོགས་ཀྱི་་་་་་
རླབས་ཆེན་སྙིང་སྟོབས་རྒྱུན་འཛིན། མི་རབས་་་་་་་
རྗེས་མར་འབད་འབུངས་མདུན་སྐྱོད་ཀྱི་ལྕག་སྐུལ་་
བཅས་བྱ་ཆེད་ཡིན་ཞེས་བརྗོད།

ཨ་འགོག་ཁྲའོ་རོགས་ཀྱི་དྲན་གསོ་ཁང་
གསར་པ་དངོས་སུ་སྒོ་ཕྱེ་བ།

འདི་ག་ཚགས་པར་ཁང་དུ་པེ་ཅིང་ནས་་་་་
ཟླ་9ཚེས་19ཉིན་གློག་འཕྲིན་འབྱོར་གསལ།
རྒྱལ་ཁབ་ནཌ་ལས་དང་རྩྭ་ཐང་ཅུས་ཀྱིས་འཚོགས་
པའི་རྒྱལ་ཡོངས་ཀྱི་སྟོན་དུས་དང་དགུན་དུས་ཀྱི་་་་་
ནགས་ཚལ་དང་རྩྭ་ཐང་གི་མེ་ཟོན་བརྙན་འཕྲིན་་་་་
ཁ་པར་ཚོགས་འདུའི་ཐོག་ནས་ཤེས་རྟོཌ་བྱུང་བར།
འདི་ལོ་ཚུན་དུ། རིམ་རྩིས་ལྟར་ན། རྒྱལ་ཡོངས་་་་་
སུ་ནགས་ཚལ་མེ་སྐྱོན་ཐེངས་961ཐོན་ནས་གནོད་
འཚེ་ཕོག་པའི་ནགས་ཚལ་རྒྱ་ཁྱོན་སྤྱི་ཆིང་6542
ཟིན་པ་དང་། མི་40ཤི་རྨས་བྱུང་བ་དེ་ན་ནིང་གི་་་
དུས་མཚུངས་ལས་39.2%དང་། 34.7%
38.5%བཅས་ཁག་སོ་སོར་ཉུང་དུ་ཕྱིན་པ་དང་།
རྩྭ་ཐང་མེ་སྐྱོན་ཐེངས་11ཐོན་ནས་གནོད་འཚེ་་་་་་་
ཕོག་པའི་རྩྭ་ཐང་གི་རྒྱ་ཁྱོན་སྤྱི་ཆིང་4340.86
ཟིན་པ་དེ་ན་ནིང་གི་དུས་མཚུངས་ལས་74.4%
དང་93.5%ཁག་སོ་སོར་ཉུང་དུ་ཕྱིན་ནས།
ནགས་ཚལ་དང་རྩྭ་ཐང་གི་མེ་ཟོན་ལས་དོན་གྱི་་་་་་་་
གནས་བབ་བརྟན་པོ་བྱུང་ཡོད་པ་རེད། ཚོགས་་་་་་
འདུའི་ཐོག་ས་གནས་ཁག་གིས་རྒྱུན་གཏན་ལས་་་་་་
ལྷག་པའི་བྱ་ཐབས་སྤྱད་དེ་མེ་སྐྱོན་ཐོན་སྐབས་་་་་་་་་
འཕྲལ་མར་ཐག་གཅོད་ཐུབ་པའི་འགན་ལེན་དང་།
ཟླ་མཆོད་དུས་ཆེན་དང་། རྒྱལ་སྟོན། དཔྱིད་་་་་་་་་་
གསར་དུས་ཆེན་བཅས་ཀྱི་རིང་གནད་དོན་ཆེན་པོ་
མི་ཐོན་པའི་འགན་ལེན། སྟོན་དུས་དང་དགུན་་་་་་
དུས་ཀྱི་ནགས་ཚལ་དང་རྩྭ་ཐང་གི་མེ་ཟོན་ལས་་་་་་་་
དོན་ལ་ཕྱོགས་ཡོངས་ནས་རྒྱལ་ཁ་ཐོབ་པའི་འགན་
ལེན་བཅས་བྱེད་དགོས་པའི་བླང་བྱ་བཏོན་པ་རེད།

ཚོགས་འདུའི་ཐོག་དྲ་མིག་ཅན་གྱི་དོ་དམ་་་་་་་་

ལམ་སྲོལ་ཁྱབ་གདལ་བཏང་ནས་གནས་གཏན་་་་་་་
འཁེལ་དུ་ལྟ་སྲུང་ཡག་པོ་བྱེད་དགོས། རིམ་ཁག་་་་་
ནགས་ཚལ་དང་རྩྭ་ཐང་གཙོ་འགན་འཁུར་མཁན་་
སྡེ་ཚན་གྱིས“ཞིང་ཆེན་དང་། གྲོང་ཁྱེར། རྫོང་།
ཤང་དང་གྲོང་རྡལ། གྲོང་ཚོ། ནགས་ཚལ་དང་རྩྭ་
ཐང་ལྟ་སྲུང་མཁན”བཅས་རིམ་དྲུག་འགན་ལེན་་་་
གྱི་དྲ་མིག་ཅན་དོ་དམ་གྱི་འགན་འཁྲིའི་ལམ་སྲོལ་་་་
ལག་ལེན་བསྟར་ནས། སྲུབས་ཀ་མེད་པ་དང་ཁྱོན་
ཡོངས་ལ་ཁྱབ་པའི་འགན་འཁྲིའི་མ་ལག་སྐྲུན་་་་་་་་་་
དགོས། ཆེད་དོན་ལྟ་བཤེར་བྱེད་ཤུགས་ཆེ་རུ་་་་་་་་་་
བཏང་ནས་མངོན་མེད་རྐྱེན་ངན་དང་ཞན་ཆ་དུས་
ཐོག་ཏུ་སེལ་དགོས། རྒྱལ་ཡོངས་ཀྱི་ནགས་ཚལ་་་་་་
དང་རྩྭ་ཐང་གི་མེ་སྐྱོན་སྔོན་འགོག་ཕྱོགས་བསྡུས་་་་་
ཆ་འཕྲིན་དོ་དམ་ལས་སྟེགས་སྤྱད་དེ“མཁའ་་་་་་་་་་་
དབྱིངས་དང་། བར་སྣང་། ས་ངོས་གསུམ”གཞི་་་
གཅིག་ཅན་གྱི་ལྟ་ཞིབ་མ་ལག་བསྐྲུན་རྒྱུར་སྐུལ་་་་་་་་་
འདེད་གཏོང་བ་དང་། “དྲ་སྦྲེལ་+ནགས་ཚལ་་་་་་་
དང་རྩྭ་ཐང་གི་མེ་ཟོན་ལྟ་བཤེར་མ་ལག”གི་ལས་་་་་
སྟེགས་དང“མེ་ཟོན་ཨང་རྟགས”ཀྱི་སྐད་འཕྲིན་མ་
ལག་ཡག་པོ་སྤྱོད་པ། “གཙོ་གནད་ས་ཁུལ་ནས་་་་་་
ཁྱོན་ཡོངས་ལ་ཁྱབ་པ་དང་། གཙོ་གནད་དུས་་་་་་་་་
ཚོད་ནས་རྣམ་པ་ཀུན་ཏུ་ཁྱབ་པ། གཙོ་གནད་་་་་་་་་
རྣམ་གྲངས་ནས་རྒྱུ་རྐྱེན་གཙོ་བོ་ཚང་མར་ཁྱབ་་་་་་་་་
པ”བཅས་སུ་བསྒྱུར་ནས། དོ་དམ་འཁོར་འབྲེལ་་་་
ཧྲིལ་པོ་དང་། དུ་བ་དང་མེ་ཁུངས་འདེད་ཐུབ་པ་་་
བྱེད་དགོས་པའི་བླང་བྱ་བཏོན་པ་རེད།

（པ་ཚེས་བསྒྱུར། པ་བསོད་ཀྱིས་ཞུས）

འདི་ལོ་ཚུན་དུ་རྒྱལ་ཡོངས་ཀྱི་ནགས་ཚལ་མེ་སྐྱོན་དུས་
མཚུངས་ལས་བརྒྱ་ཆ་བཞི་བཅུ་ཉུང་དུ་ཕྱིན་པ།

སི་ཁྲོན་པུའུ་ཐོ་རྫོང་གིས་བྲ་བོ་བཏབ་ནས་ཞིང་པར་འབབ་འཕར་ཡོང་བར་བྱས་པ།
ཉེ་བའི་ལོ་ཤས་རིང་། སི་ཁྲོན་ཞིང་ཆེན་ལེང་ཧྲན་དབྱིས་རིགས་རང་སྐྱོང་ཀྲོའུ་པུའུ་ཐོ་རྫོང་གིས་ས་གནས་དེ་གའི་བྲ་བོ་ལས་སྣོན་ཁེ་ལས་ལ་བརྟེན་ནས་དུད་ཚང་དབུལ་པོ་ལས་ཞུགས་ཀྱི“དབུལ་སྐྱོར་་་་་་

འཁོར་ཁང”བཙུགས་པའི་ཁར། རྫོང་དེའི་ཨུ་ཁོ་ཤང་དང་ཧོ་ལེ་ཤང་གི་གྲོང་ཚོ་20ལྷག་ཙམ་གྱིས་ས་གནས་དེ་གའི་ཁེ་ལས་དང་མཉམ་དུ“ཁེ་ལས+རྟེན་གཞི+ཞིང་དུད”བཅས་ཀྱི་བྱེད་ཐབས་ཐོག་ནས་བྲ་་་་
བོ་འདེབས་འཛུགས་ལས་སྣོན་ལས་རིགས་འཕེལ་རྒྱས་བཏང་སྟེ། ས་གནས་དེ་གའི་ཞིང་དུད་2000（དེའི་ནང་དུད་ཚང་དབུལ་པོ་583ཚུད་པ）ལ་འབབ་འཕར་ཡོང་རྒྱུར་སྐུལ་ཁྲིད་བྱས་པ་རེད།

འདི་ནི་པུའུ་ཐོ་རྫོང་ཨུ་ཁོ་ཤང་ཨུ་ཁོ་གྲོང་ཚོར་ས་གནས་དེ་གའི་མང་ཚོགས་ཀྱིས་བརྔ་བསྡུ་བྱས་པའི་བྲ་བོ་དབོར་བཞིན་པ།

(པར་ངོས་དང་པོར་མཐུད) དེས་ན་ང་ཚོས་ཚན་རིག་དང་མཐུན་་་་་་་
པའི་སྒོ་ནས་དུས་བབ་ལ་དབྱེ་ཞིབ་བྱེད་པ་དང་། འཕེལ་ཕྱོགས་ཆེན་པོ་་
ཁོང་དུ་ཆུད་པར་བྱེད་པ། བརྟན་ཐོག་ཡར་བརྩོན་གྱི་ལས་ཀའི་རྩ་བའི་་་
དགོངས་གཞི་མཐའ་འཁྱོངས་བྱེད་པ། འཕེལ་རྒྱས་ཀྱི་འདུ་ཤེས་གསར་་
པ་མཐའ་འཁྱོངས་བྱེད་པ། འཕེལ་རྒྱས་དང་བདེ་འཇགས་ལ་སྤྱི་་་་་་་་་་་་་
འདོམས་བྱེད་པ། འཕེལ་རྒྱས་ཀྱི་དུས་བབ་ཡག་པོར་གཅེས་འཛིན་བྱེད་
པ། འཕེལ་རྒྱས་ཀྱི་འཕེལ་ཕྱོགས་བཟང་པོ་སྲ་བརྟན་དུ་གཏོང་བ་་་་་་་་་་་་
བཅས་བྱས་ནས་རྒྱལ་ནང་གི་འཁོར་རྒྱུག་ཆེན་པོ་གཙོ་རྐང་དུ་བྱེད་པ་་་་་་
དང་། རྒྱལ་ནང་དང་རྒྱལ་སྤྱིའི་འཁོར་རྒྱུག་གཉིས་ཕན་ཚུན་སྐུལ་་་་་་་་་་་་
འདེད་ཀྱི་འཕེལ་རྒྱས་རྣམ་པ་གསར་པ་ཆགས་རྒྱུར་སྐུལ་འདེད་གཏོང་་་་་
དགོས། དུས་ཡུན་རིང་པོའི་ནང་ཛ་དྲག་པ་དང་། དཀའ་ངལ་ཆེ་བ།
ཉེན་ཁ་ཆེ་བ། ལྕི་བ་བཅས་ཀྱི་ལས་འགན་དང་ཉེན་ཁ་དང་འགྲན་སློང་་
སྣ་ཚོགས་ཀྱི་མདུན་དུ་རྒྱ་ཆེའི་མི་དམངས་མང་ཚོགས་ཀྱིས་སྔ་ཕྱི་བར་་་་་་
གསུམ་དུ་བསམ་སྤྱོད་གཅིག་མཐུན་དང་། སེམས་ནུས་གཅིག་སྒྲིལ།
དཀའ་སྤྱད་འབད་འཐབ་བཅས་བྱས་ཏེ་ལེགས་སྐྱེས་གལ་ཆེན་ཕུལ་་་་་་་་་
ཡོད། ཏང་དང་རྒྱལ་ཁབ་ཀྱི་བྱ་གཞག་ལ་རྒྱལ་ཁ་ཐོབ་པ་ནི་མི་དམངས་་
ལ་རྒྱལ་ཁ་ཐོབ་པ་ཞིག་རེད། མི་དམངས་ནི་དཔའ་བོ་ངོ་མ་རེད།

ཞི་ཅིན་ཕིང་གིས་བསྟན་གནང་དོན། རང་རེའི་ཏང་ནི་བློ་གཅིག་་་
སེམས་གཅིག་གིས་མི་དམངས་ལ་ཞབས་འདེགས་ཞུ་བའི་ཏང་ཞིག་་་་་་་་་
ཡིན། དེས་ན་སྤྱི་དོན་དུ་ཏང་འཛུགས་པ་དང་དམངས་དོན་དུ་སྲིད་་་་་་་
སྐྱོང་རྒྱུ་མཐའ་འཁྱོངས་བྱས་ཏེ་མཛེས་སྡུག་ལྡན་པའི་འཚོ་བར་འཆང་་་་་
བའི་མི་དམངས་ཀྱི་རེ་འདོད་དེ་ཐོག་མཐའ་བར་གསུམ་དུ་འབད་་་་་་་་་་་་
འཐབ་དམིགས་ཚད་དུ་བརྩི་དགོས། “ལོ་ལྔ་ཚན་བཅུ་བཞི་པའི”རིང་་་
གི་འཕེལ་རྒྱས་ཇུས་འགོད་བྱེད་པར་མི་དམངས་ལྟེ་བར་འཛིན་པའི་་་་་་་་

འཕེལ་རྒྱས་ཀྱི་བསམ་བློ་ལག་བསྟར་བྱེད་པ་དང་། འཕེལ་རྒྱས་གཏོང་་་་
བ་ནི་མི་དམངས་ཀྱི་ཆེད་དུ་ཡིན་པ་དང་འཕེལ་རྒྱས་ཀྱི་གྲུབ་འབྲས་མི་་་་་
དམངས་ལ་མཉམ་སྤྱོད་ཡོང་བ་མཐའ་འཁྱོངས་བྱས་ཏེ་སྤུས་ཚད་མཐོ་་་་་
བའི་འཕེལ་རྒྱས་ལ་སྐུལ་འདེད་གཏོང་བའི་ཁྲོད་དམངས་འཚོའི་བྱ་་་་་་་་་
གཞག་ཁག་ཡག་པོ་སྒྲུབ་པ་དང་དམངས་འཚོའི་ཁྱབ་ཁོངས་ཀྱི་ཞན་ཆ་་་་
ཧུར་ཐག་སེལ་དགོས། མི་དམངས་མང་ཚོགས་ཀྱིས་ཡོངས་ཁྱབ་ཏུ་་་་་་་་་
སེམས་ཁུར་དང་དོ་ཁུར་བྱེད་པའི་དམངས་འཚོའི་གནད་དོན་ལ་དེ་་་་་་་་
བས་དམ་པོར་དམིགས་ཏེ། དམིགས་སའི་རང་བཞིན་ལྡན་པའི་བྱེད་་་་་་
ཐབས་སྤྱད་ནས་རེ་རེ་བཞིན་དོན་འཁྱོལ་ལ་དམ་འཛིན་དང་ལོ་རེ་་་་་་་་་་་
བཞིན་བསྒྲུབས་ནས་མི་དམངས་མང་ཚོགས་ཀྱི་ཐོབ་སྣང་དང་། སྐྱིད་་་་་
སྣང་། བདེ་འཇགས་ཚོར་སྣང་བཅས་སྔར་བས་གང་ལེགས་དང་།
སྔར་བས་འགན་ལེན། སྔར་བས་རྒྱུན་མཐུད་བཅས་ཡོང་བར་བྱེད་་་་་་་་་
དགོས།

ཞི་ཅིན་ཕིང་གིས་ནན་བཤད་གནང་དོན། རྨང་གཞི་བརྟན་པོ་་་་་་་་
མེད་གྱུར་ན། གནམ་ས་འགུལ་བར་ཐེ་ཚོམ་མེད། གཞི་རིམ་གྱི་ཏང་རྩ་་་
འཛུགས་འཛུགས་སྐྱོང་སྟོབས་ཆེན་བྱེད་པ་དང་གཞི་རིམ་གྱི་སྲིད་དབང་
བརྟན་སྲུང་བྱས་ཚེ། ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་་་་་་་་་་་་
ལུགས་ཀྱི་གཞི་རྩ་གཞི་ནས་བརྟན་པོ་ཡོང་ཐུབ། “ལོ་ལྔ་ཚན་བཅུ་བཞི་་་
པའི”རིང་གཞི་རིམ་གྱི་རྨང་གཞིའི་ལས་དོན་ལ་ཤུགས་སྣོན་རྒྱག་པ་དང་
གཞི་རིམ་གྱི་བཅོས་སྐྱོང་ནུས་པ་ཆེ་རུ་གཏོང་བའི་ཐད་འབད་འཐབ་་་་་་་
ལྷོད་མེད་བྱེད་དགོས། གྲོང་གསེབ་ཀྱི་གཞི་རིམ་ལས་དོན་ལ་ཏང་གིས་་་་
ཕྱོགས་ཡོངས་ནས་འགོ་ཁྲིད་པར་ཤུགས་སྣོན་རྒྱག་པ་དང་ལེགས་སུ་་་་་་་་
བཏང་སྟེ། གྲོང་གསེབ་ཀྱི་གཞི་རིམ་རྩ་འཛུགས་འཛུགས་སྐྱོང་གི་སྤུས་་་་་
ཚད་མཐོ་རུ་བཏང་སྟེ་གྲོང་གསེབ་ཕྱོགས་ཡོངས་ནས་དར་རྒྱས་ཡོང་་་་་་་་

རྒྱུར་ཆབ་སྲིད་དང་རྩ་འཛུགས་ཀྱི་འགན་ལེན་ནུས་ལྡན་བྱེད་དགོས།
གཞི་རིམ་སྤྱི་ཚོགས་བཅོས་སྐྱོང་ལ་ཤུགས་སྣོན་རྒྱག་པ་དང་ལེགས་སུ་་་་་་་
གཏོང་བ་དང་། དུས་རབས་གསར་པའི“ཧྥེང་ཆའོ་ཡི་ཉམས་་་་་་་་་་་་་་
མྱོང”མཐའ་འཁྱོངས་བྱེད་པ་དང་འཐུས་སྒོ་ཚང་དུ་གཏོང་བ། གྲོང་་་་་་
ཁྱེར་དང་གྲོང་གསེབ་ཀྱི་སྡེ་ཁུལ་འཛུགས་སྐྱོང་ལ་ཤུགས་སྣོན་རྒྱག་པ།
དྲ་མིག་ཅན་གྱི་དོ་དམ་དང་ཞབས་ཞུར་ཤུགས་སྣོན་རྒྱག་པ། སྤྱི་ཚོགས་་་
ཀྱི་འགལ་བ་དང་རྩོད་གཞི་རྣམ་པ་སྣ་ཚོགས་ཐོག་ནས་སྔོན་འགོག་དང་།
བར་འདུམ། སེལ་བའི་ཕྱོགས་བསྡུས་ལམ་སྲོལ་འཐུས་སྒོ་ཚང་དུ་གཏོང་
བ་བཅས་བྱས་ཏེ། འགལ་བ་དང་རྩོད་གཞི་གཞི་རིམ་དུ་སེལ་ཐུབ་པ་་་་་་
ཏན་ཏིག་བྱས་ནས་སྤྱི་ཚོགས་བརྟན་ལྷིང་ལ་སྲུང་སྐྱོང་ཡག་པོ་བྱེད་་་་་་་་་་་
དགོས།

ཞི་ཅིན་ཕིང་གིས་བསྟན་གནང་དོན། ཕྱོགས་ཡོངས་ནས་འབྱོར་་་་་
འབྲིང་སྤྱི་ཚོགས་བསྐྲུན་པ་ནི་མཇུག་འགྲིལ་བ་ཞིག་མིན་པར་འཚོ་བ་་་་་་་
གསར་པ་དང་འབད་འཐབ་གསར་པ་བྱེད་འགོ་འཛུགས་པ་ཞིག་ཡིན།
མི་དམངས་མང་ཚོགས་ལ་ཕུན་སུམ་ཚོགས་པའི་བློ་གྲོས་དང་གསར་་་་་་་་
གཏོད་ཀྱི་ནུས་པ་ཆེན་པོ་ལྡན་ཡོད། དེས་ན་རྒྱ་ཆེའི་གཞི་རིམ་གྱི་མང་་་་་
ཚོགས་སྒྲིག་འཛུགས་དང་། སྐུལ་སློང་། གོང་བུ་གཅིག་སྒྲིལ་བཅས་་་་་་་་
བྱས་ཏེ་མི་དམངས་མང་ཚོགས་ཀྱི་ཧུར་བརྩོན་རང་བཞིན་དང་། རང་་་་
འགུལ་རང་བཞིན། གསར་གཏོད་རང་བཞིན་བཅས་གང་ལེགས་་་་་་་་་་་
འཕེལ་བར་བྱེད་དགོས། ཏང་ཡོན་དང་ལས་བྱེད་པས་གདོང་ལེན་དཔེ་
བཟང་གི་ནུས་པ་འདོན་སྤེལ་གང་ལེགས་བྱེད་པ་དང་། མི་དམངས་་་་་་་
འཐུས་ཚོགས་ཀྱི་འཐུས་མིས་མང་ཚོགས་དང་འབྲེལ་གཏུག་སྔར་བས་་་་་་
དམ་ཟབ་བྱེད་པ། སྲིད་གྲོས་ཀྱི་ཨུ་ཡོན་གྱིས་གནས་སའི་རིགས་ཁོངས་་་་
ཀྱི་མང་ཚོགས་ལ་དེ་བས་འབྲེལ་གཏུག་ཡག་པོ་བྱེད་པ་དང་འབྲེལ་་་་་་་་་་་

ཞབས་འདེགས་ཀྱང་ཞུ་བ། གྲོང་གསེབ་ཀྱི་ཕྱུག་འགྱུར་སྣེ་ཁྲིད་པས་་་་་་་་
སྔོན་ལ་ཕྱུག་པོ་ཆགས་མཁན་གྱིས་རྗེས་ལ་ཕྱུག་པོ་ཆགས་མཁན་ལ་་་་་་་་་་་
རོགས་རམ་བྱེད་པའི་ནུས་པ་སྔར་བས་འདོན་སྤེལ་ཡག་པོ་བྱེད་པ། རྒྱ་་་
ཆེའི་གཞི་རིམ་མང་ཚོགས་ལ་མཐུན་སྒྲིལ་གྱིས་གོང་བུ་གཅིག་ཏུ་སྒྲིལ་བ་་་
བཅས་བྱས་ནས་དེ་བས་མཛེས་སྡུག་ལྡན་པའི་འཚོ་བ་གསར་པ་གཏོད་་་་
པར་འབད་འཐབ་ལྷོད་མེད་བྱེད་དགོས།

ཞི་ཅིན་ཕིང་གིས་ནན་བཤད་གནང་དོན། སྤྱི་ཚོགས་རིང་ལུགས་་་་
ཀྱི་ཀྲུང་གོ་ད་བར་འཕེལ་རྒྱས་བྱུང་བ་དང་ཐོབ་པའི་གྲུབ་འབྲས་ཚང་མ་་
གནམ་ནས་ཟགས་པ་ཞིག་མིན་ལ། མི་གཞན་གྱིས་སྦྱིན་པ་བཏང་བ་་་་་་་
ཞིག་དེ་བས་ཀྱང་མིན་པར། དེ་ནི་རྒྱ་ཆེའི་མི་དམངས་མང་ཚོགས་ཀྱིས་་་
ཏང་གི་འགོ་ཁྲིད་འོག་དཀའ་སྤྱད་ངལ་རྩོལ་དང་། བློ་གྲོས། དཔའ་་་་་་་
ངར་བཅས་ལ་བརྟེན་ནས་བྱུང་བ་ཞིག་ཡིན། མི་འབོར་དུང་ཕྱུར་14
ཡོད་པའི་རང་རེའི་རྒྱལ་ཁབ་ཀྱི་མི་ཚང་མས་རང་ནུས་བཏོན་ན་རི་བོ་་་་་
འགུལ་བ་དང་མཚོ་མོ་གཡོ་བའི་རྫོགས་མཐའ་མེད་པའི་སྟོབས་ཤུགས་་་་་
ཐོན་རྒྱུ་དང་། མི་ཚང་མས་བྱ་གཞག་གཅིག་སྒྲུབ་པ་དང་ལས་དོན་་་་་་་་་་
གཅིག་ཡག་པོ་བསྒྲུབས་ན་ཏང་དང་རྒྱལ་ཁབ་ཀྱི་བྱ་གཞག་མདུན་་་་་་་་་་་་
ཕྱོགས་སུ་འཕེལ་རྒྱས་གཏོང་ཐུབ། གཞི་རིམ་དང་ཐོན་སྐྱེད་ཀྱི་འཐབ་་་་་
ས་དང་པོ་ནས་ཡོང་བའི་ཁྱེད་ཚོས་ལས་རིགས་ཁག་གི་ཚབ་བྱས་ཏེ་་་་་་་་་་
ཕུགས་བསམ་དང་འདུ་ཤེས་བརྟན་དུ་གཏོང་བ་དང་། སློབ་སྦྱོང་དང་་་་
མཐོར་གཏོང་བྱ་རྒྱུར་སྣང་ཆེན་བྱེད་པ། དཀའ་སྤྱད་འབད་འཐབ་ཧུར་
ཐག་བྱེད་པ། བྱ་བ་ཆུང་ཙག་ནས་སྒྲུབ་འགོ་འཛུགས་པ། བྱ་བ་ཆུང་་་་་་
ཙག་བྱ་བ་ཆེན་པོར་བརྩིས་ནས་སྒྲུབ་པ། སྒྲུབ་བཞིན་པའི་བྱ་བ་ཏན་་་་་་
ཏན་ཏིག་ཏིག་ངང་སྒྲུབ་པ། ལས་ལ་བརྩོན་པའི་ལག་གཉིས་ལ་བརྟེན་་་་
ནས་རང་ཉིད་ལ་དབང་བའི་ངོ་མཚར་མི་ཚེ་གཏོད་པ་བཅས་ཀྱི་ཐོག་་་་་་
ནས་ང་ཚོའི་བདེ་སྐྱིད་འཚོ་བ་དང་མཛེས་སྡུག་ལྡན་པའི་འབྱུང་འགྱུར་་་་
ཐུན་མོང་ཐོག་གཏོད་དགོས།

（སྤེན་ཚེ་དང་སྐལ་མཆོག་གིས་སྒྱུར་ཞུས་བྱས）

རྩེ་རིམ་ཇུས་འགོད་ལ་ཤུགས་སྣོན་དང་ཐབས་ཇུས་དམངས་ལ་འདྲི་རྒྱུ་མཐའ་འཁྱོངས་བྱེད་པ་གཉིས་གཅིག་གྱུར་གྱིས“ལོ་ལྔ་ཚན་བཅུ་
བཞི་པའི”འཆར་འགོད་དམངས་ཀྱི་བསམ་བློ་གཏོང་ས་དང་རེ་སྒུག་བྱེད་ས་དང་འཚམ་མཐུན་ཡོང་བར་སྐུལ་འདེད་གཏོང་དགོས།


